
Sri Stuti: 

Swami Vedanta Desikan 

 

1. mānātīta prathita vibhavāṁ maṅgalaṁ maṅgalānāṁ 
vakṣaḥ pīṭhīṁ madhuvijayino bhūṣayantīṁ svakāntyā| 
pratyakṣānu śravika mahimā prārthinīnāṁ prajānāṁ 
śreyo mūrtiṁ śriyam aśaraṇa: tvāṁ śaraṇyāṁ prapadhye||  
 

2. āvirbhāvaḥ kalaśa jaladhāvadhvare vā'pi yasyāḥ 
sthānaṁ yasyāḥ sarasija vanaṁ viṣṇu vakṣaḥ sthalaṁ vā| 
bhūmā yasyā bhuvanam akhilaṁ devi divyaṁ padaṁ vā 
stoka prajñair anavadhi guṇā stūyase sā kathaṁ tvam||  

 

3. stotavyatvaṁ diśati bhavatī dehibhiḥ stūyamānā 
tāmeva tvām anitara gatiḥ stotumāśaṁsamānaḥ| 
siddhārambhāḥ sakala bhuvana ślāṭṭanīyo bhaveyaṁ 
sevāpekṣā tava caraṇayoḥ śreyase kasya na syāt|| 

 

4. yat saṅkalpād bhavati kamale yatra dehinyamīṣāṁ 
janma sthema pralaya racanā jaṅgamā jaṅgamānām| 
tat kalyāṇaṁ kimapi yaminām eka lakṣyaṁ samādhau 
pūrṇaṁ tejaḥ sphurati bhavatī pāda lākṣā rasāṭṭam||  

 

5. niṣpratyūha praṇaya gaditaṁ devi nityānapāyaṁ 
viṣṇustvaṁ cetyanavadhi guṇaṁ dvandvamanyonya lakṣyam| 
śeṣaścittaṁ vimala manasāṁ maulayaśca śrutīnāṁ 
saṁpadhyante viharaṇa vidhau yasya śayyā viśeṣāḥ||  

 

6. uddeśyatvaṁ janani bhajatorujjhitopādhi gandhaṁ 
pratyagrūpe haviṣi yuvayor eka śeṣitva yogāt| 
padme patyus tava ca nigamair nityaman viṣyamāṇo 
nāvacchedaṁ bhajati mahimā nartayan mānasaṁ naḥ|| 

 

7. paśyantīṣu śrutiṣu paritaḥ sūri bṛndena sārdhaṁ 
madhye kṛtya triguṇaphalakaṁ nirmita sthāna bhedam| 
viśvādhīśa praṇayini sadā vibhrama dyūta vṛttau 
brahmeśādhā dadhati yuvayor akṣa śāra pracāram|| 

8. asyeśānā tvamasi jagataḥ saṁśrayantī mukundaṁ 
lakṣmīḥ padmā jaladhi tanayā viṣṇu patnīndireti| 
yannāmāni śruti paripaṇān evamāvartayanto 
nāvartante durita pavana prerite janma cakre|| 

 

9. tvāmevāhuḥ katicidapare tvatpriyaṁ lokanāthaṁ 
kiṁ tairantaḥ kalaha malinaiḥ kiṁciduttīrya magnaiḥ| 
tvat saṁprītyai viharati harau saṁmukhīnāṁ śrutīnāṁ 
bhāvā rūḍhau bhagavati yuvāṁ dampatī daivataṁ naḥ|| 

 

10. āpannārti praśamana vidhau baddha dīkṣasya viṣṇoḥ 
ācakhyus tvāṁ priya sahacarīm aikamatyopapannām| 
prādur bhavairapi sama tanuḥ prādhvaman vīyase tvaṁ 
dūrotkṣiptair iva madhuratā dugdharāśestaraṅgaiḥ||  

 

11. dhatte śobhaṁ hari marakate tāvakī mūrtirādhyā 
tanvī tuṅga stana bhara natā tapta jāmbūnadābhā| 
yasyāṁ gacchantyudaya vilayair nityamānanda sindhau 
icchā vegollasita laharī vibhramaṁ vyakta−yaste||  

 

12. āsaṁsāraṁ vitatamakhilaṁ vāṅmayaṁ yadvibhutiḥ 
yadbhrū bhaṅgāt kusuma dhanuṣaḥ kiṭṭaro meru dhanvā| 
yasyāṁ nityaṁ nayana śatakair eka lakṣyo mahendraḥ 
padme tāsāṁ pariṇatirasau bhāva leśais tvadīyaiḥ||  

 

13. agre bhartuḥ sarasijamaye bhadra pīṭhe niṣaṇṇām 
ambhorāśeradhigata sudhā saṁplavādutthitāṁ tvām| 
puṣpā sāra sthagita bhuvanaiḥ puṣkalā vartakādhyaiḥ 
kluptārambhāḥ kanaka kalaśair abhyaṣiñcan gajendrāḥ|| 

 

14. ālokya tvām amṛta sahaje viṣṇu vakṣaḥ sthalasthāṁ 
śāpākrāntāḥ śaraṇamagaman sāvarodhāḥ surendrāḥ| 
labdhvā bhuyas tribhuvanamidaṁ lakṣitaṁ tvat kaṭākṣaiḥ 
sarvākāra sthira samudayāṁ saṁpadaṁ nirviśanti|| 

 

15. ārta trāṇa vratibhir amṛtā sāra nīlāmbuvāhaiḥ 
ambhojānām uṣasi miṣatām antaraṅgair apāṅgaiḥ| 
yasyāṁ yasyāṁ diśi viharate devi dṛṣṭis tvadīyā 
tasyāṁ tasyām aham ahaMahāmikāṁ tanvate saṁpadoghāḥ|| 

16. yogārambha tvarita manaso yuṣmadaikāntya yuktam 
dharmaṁ prāptuṁ prathamamiha ye dhārayante dhanāyām| 
teṣāṁ bhūmer dhanapati gṛhād ambarādambudhervā 
dhārā niryāntyadhikam adhikaṁ vāñchitānāṁ vasūnām|| 

 

17. śreyas kāmāḥ kamala nilaye citramāmnāyavācāṁ 
cūḍā pīḍaṁ tava pada yugaṁ cetasā dhārayantaḥ| 
chatracchāyā subhaga śirasaś cāmara smera pārśvāḥ 
ślāghā śabda śravaṇa muditāḥ sragviṇaḥ sañcaranti||  

 

18. ūrīkartuṁ kuśalam akhilaṁ jetumādīnarātīn 
dūrī kartuṁ duritanivahaṁ tyakthum  ādhyāmavidhyām| 
amba stambāvadhika janana grāma sīmānta rekhām 
ālambante vimala manaso viṣṇukānte dayāṁ te||  

 

19. jātā kāṅkṣā janani yuvayor eka sevādhi kāre 
māyā līḍhaṁ vibhavam akhilaṁ manya mānās tṛṇāya| 
prītyai viṣṇostava ca kaṭṭatinaḥ prītimanto bhajante 
velābhaṅgaḥ praśamanaphalaṁ vaidikaṁ dharmasetum||  

 

20. seve devi tridaśa mahilā mauli mālārcitaṁ te 
siddhi kṣetraṁ śamita vipadāṁ saṁpadāṁ pāda padmam| 
yasmin nīṣan namita śiraso yāpayitvā śarīraṁ 
vartiṣyante vitamasi pade vāsudevasya dhanyāḥ|| 

 

21. sānuprāsa prakaṭita dayaiḥ sāndra vātsalya digdhaiḥ 
amba snigdhair amṛta laharī labdha sabrahmacaryaiḥ| 
gharme tāpatraya viracite gāḍha taptaṁ kṣaṇaṁ mām 
ākiñcanya glapita manaṭṭair ārdrayethāḥ kaṭākṣaiḥ||  

 

22. saṁpadhyante bhava bhaya tamī bhānavas tvat prasādāt 
bhāvāḥ sarve bhagavati harau bhavitamudvelayantaḥ| 
yāce kiṁ tvām ahamiha yataḥ śītalodāraśīlā 
bhūyo bhūyo diśasi Mahātāṁ maṅgalānāṁ prabandhān|| 

 

23. mātā devi tvamasi bhagavān vāsudevaḥ pitā me 
jātaḥ so'haṁ janani yuvayor eka lakṣyaṁ dayāyāḥ| 

datto yuṣmat parijanatayā deśikairapyatastvaṁ 
kiṁ te bhūyaḥ priyamiti kila smera vaktrā vibhāsi|| 

 

24. kalyāṇānām avikala nidhiḥ kā'pi kāruṇya sīmā 
nityāmodā nigama vacasāṁ mauli mandāra mālā| 
saṁpad divyā madhu vijayinaḥ sannidhattāṁ sadā me 
saiṣā devī sakala bhuvana prārthanā kāmadhenuḥ||  

 

25. upacita guru bhakte utthitaṁ veṭṭaṭeśāt 
kali kaluṣa nivṛttyai kalpamānaṁ prajānām| 
sarasija nilayāyāḥ stotram etat paṭhantaḥ 
sakala kuśala sīmāḥ sārva bhaumā bhavanti||  

 
 

Iti Sri Stuti: Sampoornam 

KavithArkikasimhAya    KalyANaguNasalinE 

Srimate VenkatesAya  VedAntagurave  Nama: 

